Tongan / Lea Fakatonga

Ko Hono Tokonr’i
Ho’o Fanau Hili ha
Fakatu’utamaki
Fakanatula

‘Oku sio e fanau ki he’enau ongo matu’a ke
ma’u ha poupou. ‘Oku ke fu’'u mahu’inga
‘aupito ki ho’o fanau. Hili ha fatatu’utamaki
fakanatula, te ke lava ‘o tokoni’i ho’o fanau
ke ongo’i malu mo nonga.

Ko Hono Tokoni’i Ho'o Fanau Hili ha Fakatu'utamaki Fakanatula — Tongan

Tokoni’i ho’o fanau ke
ongo’i malu
Nofo ofi ki ho’o fanau. ‘Oku tokoni

ia ke nau ongo’i malu. Tauhi
kinautolu ke ofi kiate koe. Tala

ange ki ai te ke tokanga’i kinautolu.

“

Tala ange ki ai, “Oku ou ‘i heni
ke tokoni’i koe.” Hiva ange ‘ae
ngaahi hiva ‘oku nau safi’ia ai. Fai
ha ngaahi tala ‘oku nau malie’ia
ai. ‘Ai ha ngaahi va’inga ‘oku nau
sai’ia ai. Kai e ngaahi me’a kai
angamaheni.

Tauhi ki he taimitépile
faka’aho angamaheni ‘i he
lahi taha ‘e malava

‘Oku fiema’u ‘e he fanau e
taimitépile faka’aho angamaheni.
Fai ‘ae ngaahi me’a ‘oku
angamaheni’aki ho’o fanau ‘i he
taimi ‘oku nau mohe ai, hangé
ko hono fai ange ha talanoa

mo e lotu fakafamili. ‘Ai ke ofi
ho’o famili mo e kakai ‘oku mou
maheni pea mou fepoupou’aki.

‘| he lahi taha ‘e malava, tokoni’i
ho’o fanau ke mahino’i ‘ae ngaahi

me’a ‘oku hoko pea mo e ngaahi
me’a ‘e toki hoko mai. Kapau
‘oku ava ‘ae apiako ‘a ho’o fanau,
tokoni’i kinautolu ke nau foki ‘o
ako. ‘Oku tokoni ki ho'o fanau ‘ae
femo’uekina he ako mo e ngaahi
‘ekitivitt angamaheni ke toe foki
‘enau mo’ui ‘o sai.

Fakafanongo fakalelei pea
tali e ngaahi fehu’i ‘a ho’o
fanau

‘E lava ke ‘eke atu ‘e ho’o fanau
ha ngaahi fehu’i faingata’a ‘o kau
ki he mate pe ki he ‘uhinga ‘oku
hoko ai ha ngaahi fakatu’utamaki
fakanatula. Feinga ke ke tali'aki e
ngaahi tali mahinongofua. ‘Oku sai

p€ ia ‘o kapau ‘oku ‘ikai te ke ‘ilo
‘ae tali kotoa pe.

‘Ai ke mahino kiate koe ‘ae
ngaahi ‘ulungaanga ‘a ho’o
fanau

Hili ha fakatu’'utamaki fakanatula,
‘e lava ke liliu ‘ae anga ‘a ho’o
fanau. Ko e fanau ‘e ni’'ihi te nau
kai tuhu, te nau fa’a launga ‘o
pehé ‘oku langa honau keté, pea
fa’a ‘ita. ‘E lava ke nau manavahé
ki he po’uli mo e nofo tokotaha.

‘E lava ke nau ma’u ‘ae ngaahi
misi faka’ilifia pea ‘e faingata’a ke
nau mohe. ‘E lava ke nau tangi,
‘ita, fa’a fekiki, pe fuhu mo e ni’ihi
kehe. ‘E lava ke nau fiema’u koe ‘i

‘Oku fiema’u ke ‘ilo’i ‘e ho’o

fanau ‘oku ke tui ‘e toe sai e

me’a kotoa pe.

he taimi kotoa pé. ‘Oku sai pé ia.
Kataki'i pé. Fakapapau’i ange Ki
ho’o fanau ‘oku ke fie tokoni kiate
kinautolu.

Tokoni’i ho’o fanau ke nau
mahino’i ‘enau ngaahi ongé

‘E lava ke a’usia ‘e ho’o fanau

ha ngaahi ongo ‘o hangé ko e
manavahé, loto-tailiili, loto mamanhi,
‘ilifia, pe ko e ‘ita. ‘E lava ke nau
ongo’i ‘o hangé ‘oku ‘ikai ke i ai

ha me’a te nau lava ‘o fai. Tokonf’i
ho’o fanau ke nau ‘ilo’i ‘enau
ngaahi ongo pea ke nau ‘ilo’i ‘oku
sai pé ke te ongo'’i ‘ae ngaahi

ongo ko ia. Tokoni’i ho’o fanau ke

nau fakaha ‘enau ngaahi ongo ‘aki ‘enau lea ‘i he
ngaahi founga ‘oku ‘ikai ala lavea ai ha ni’ihi kehe
pe ko kinautolu pé. Fakalotolahi’i ho’o fanau ke nau
kau ‘i he ‘ekitivitt fakamalohisino ke tukuange ‘ae
ngaahi ongo malohi.

Tokoni ki ho’o fanau ke nau fakaha
‘enau ngaahi fakakaukai mo ‘enau
ngaahi ongé

Ko e fanau ‘e ni’ihi ‘oku ‘ikai te nau fie talanoa ‘o
kau ki ha fakatu’'utamaki fakanatula pe ko ‘enau
‘ilifia. ‘Oku sai pé ia. Te nau lava ‘o fakaha ‘enau
ngaahi ongo ‘i he ngaahi founga kehe. ‘E lava ke
nau ta fakatata, tohi, pe ngaohi ha me’a. ‘E lava
ke nau fielautohi pe va’inga. ‘E lava ke nau ngaahi
ha ‘0 kaati pe fai ha me’a lelei ma’a ‘enau ngaahi
kaungame’a.

Tokoni ki ho’o fanau ke nau talanoa

‘| he foki ‘ae ngaahi me’a ki he’enau anga maheni,
fakalotolahi’i ho’o fanau ke nau talanoa ‘o kau ki
he fakatu’'utamaki fakanatula. ‘Oku tokoni ia kiate
kinautolu ke mahino ‘ae ngaahi me’a kuo hoko. ‘E
lava ke mou talanoa ‘o kau ki he fakatu’'utamaki
fakanatula ‘aki hono tokoni’i ho’o fanau ke nau
talanoa, tohi, pe ta ha fakatata ‘o kau ki ai - ‘ae
ngaahi me’a na’e hoko kimu’a, lolotonga, pea hili
‘ae fakatu’utamaki fakanatula. Fakakau atu ‘enau
ngaahi ongo fekau’aki mo e ngaahi me’a kuo hoko.
Toutou talanoa ‘i he taimi ‘e toe foki ai ho famili mo
e kold ‘o sai. ‘Amanaki lelei ki he kaha'u.

‘Ai ke ke loto lavame’a mo loto fiefia
fakataha mo ho’o fanau

Talanoa ‘o kau ki ho’o ngaahi tui, pea tauhi ho’o
loto lavame’a. ‘Oku fiema’u ke ‘ilo’i ‘e ho’o fanau
‘oku ke tui ‘e toe sai e me’a kotoa pé. ‘Oua na’a
ke fakamoleki ha taimi lahi ki hono talanoa’i e

fakatu’utamaki fakanatula pe ki hono sio e ongoongo
he televisoné. ‘E lava ke toe ‘ilifia ange ‘a ho’o fanau ‘i
ho’o toutou ‘ai e ngaahi me’a ko ia.

Ma’u ha poupou mei ho kolé

‘I ho’o hoko ko e matu’a ‘e lava ke ke ongo’i hela’ia
mo ke fiema’u ha poupou. ‘Alu ki he ngaahi ‘ekitivitt
mo e ngaahi fakataha fakakolo, ‘alu ki he lotu, kau
fakataha ‘i he ngaahi ‘ekitivitT fakasiasi, poupou’i e
ngaahi ‘ekitivitt mo ho’o ngaahi kaungame’a, pea
tokoni ki ho’o kainga. Kumi ha tokoni ‘o kapau ‘e ‘iai
ha’o ngaahi fehu'i pe ‘oku ke fiema’u ha tokoni ki ho’o
fanau. ‘Oku ‘ikai ke ke tu’u tokotaha. ‘Oku fiema’u ‘e
he kakai lalahi e fepoupou’aki ‘iate kinautolu pé.

